
Dell’AneideCanto v.





185.




Già la nova cetate Anea desegna
Cono surco d’aratro, e ne scomparte
Le case a chisto, e a chillo, e pò nce segna
Ilio ccà, Troja llà da n’autra parte.
A ciesto ne grilleja, e chisto assegna
Li Judece, e li Cuonzole dell’arte,
L’Aliette, e Consegliere, e non ce lassa
Lo Sinneco, e lo capo de la grassa.




186.




’Ncoppa a lo monte Aricio fravecaje
Anca no bello tempio a Cetarea:
E de chiù tanto l’anno l’assegnaje,
Pe fare sacrefitie a Mamma Dea.
E no voschetto nobele chiantaje
’Ntuorno a la sebetura, che chiudea
L’ossa d’Anchiso, azzo s’addecriasse
L’arma, e pe chillo frisco sciauriasse.




189.




Erano state tutte allegramente
’Ntrà juoche, e sacrefitie, e ’ntrà commite
Na semmana, e dui juorne; e già li viente
Diceano co lo fisco, sù venite.
Anea già stava all’ordene, e la gente
Diceva, a Talia sù giuvane ardite.
Pe tutta la nmrina fù sentuto
Dà tanno ’n pò no trivolo vattuto.




118.




Chi restava à Secilia, e chi parteva
Chiagnenno l’uno all’autro s’abbracciava.
E chi lo jurno ’nnante ’mmardiceva
Lo mare, e Talia, mò le sospirava:
De restare a Secilia, rencresceva
Porzì a le vecchie, e ogn’una supprecava
De navecare a Talia, e de patire
Quanta mal’anne pozzano venire.




Quos

